
1. OBXETIVO  

Os fins do concurso son os seguintes: 

• Dinamizar a participación dos/das alumnos/as. 

• Colaborar en infundir un ambiente do Nadal decorativo baseado na 

celebración do Misterio da fe que é a encarnación de Dios. 

• Contribuír ao aforro económico ao redor de materiais de decoración 

do Nadal e dispoñer de elementos decorativos que acheguen á 

localidade unha contorna acolledora e ilusionante. 

• Fomentar o uso de materiais reciclables como recurso. 

 

2. PARTICIPANTES 

Débese participar por aulas. 

 

3. PROXECTOS 

A dinámica consistirá en realizar motivos de Nadal co fin de ser postos á 

venda despois o día 19 na rúa. Preferiblemente adornos de Nadal inspirados 

no punto 5 de devanditas bases, valorando tamén sempre a liberdade en 

técnica e estilo. 

• O resultado deben ser unhas 10-16 unidades por aula, pode haber 

excepcións en función do motivo que se escolla, a valorar polo 

xurado.  

 

4. MATERIAIS EMPREGADOS 

Deben ser materiais reciclados, así como os que os alumnos, titores e 

docentes correspondentes consideren oportunos, pero prevalecendo sempre 

a reciclaxe. Si poden empregarse materiais que proveñan da natureza ou 

outro medio, sempre e cando proveñan de talas naturais.  

5. TEMÁTICA-SUXESTIÓNS 

Dado que para a realización destas unidades con motivo de Nadal adoitarán 

a ser elementos decorativos presentámosvos unhas suxestións coa 

explicación correspondente: 

• Nacemento: Representación do nacemento de Xesús, coas figuras do 

Neno Xesús, María e Xosé. Pódese completar con anxos, pastores, os 

Reis Magos, animais, etc. Elaborarase con materiais reciclados. A súa 

dimensión máxima non excederá de 40 cm. 

• Estrela: Lembrando a Estrela de Belén, representa a fe que debe guiar 

a vida do cristián. Para a súa elaboración empregaranse materiais 

reciclados. A dimensión da estrela non superará os 40 cm. En caso de 

levar cola, cola e estrela non excederán os 100 cm. 

• Coroa do Nadal: Feita de plantas de folla perenne, representa a vida 

eterna traída a través de Xesús. Na súa confección poderanse 

empregar tanto elementos vexetais como materiais reciclados. O seu 

diámetro exterior non será superior a 50 cm. 

• Campá: As campás que colgan de portas e xanelas, ou das ramas do 

abeto, representan a alegría polo nacemento do Neno Xesús. Para a 

súa realización usaranse materiais reciclados. A súa dimensión 

máxima non será maior de 40 cm. 

• Portavelas de cristal: As velas litúrxicas relaciónanse con Deus, 

entendido como luz. As velas sempre ofrecen calidez e un ambiente 

acolledor ao fogar. Faranse con botes e frascos de cristal reciclados 

(de conservas, por exemplo). Poderanse ornamentar con orladuras, 

cordóns, papeis pegados, ou simplemente decorados con pintura. 

Prégase que se comunique a calquera dos membros de pastoral que motivo 

se escolleu para poder sincronizarnos e que non sexan moi repetitivos 

 

6. DATAS 

O período de realización é do 1 ao 17 de decembro, ambos inclusive.  

 

7. CONDICIÓNS DE PARTICIPACIÓN 

Deben realizarse ditos elementos decorativos ou motivos de Nadal durante 

as datas indicadas, estando listos para o día xoves 18 de decembro, que será 

cando pase o xurado a valorar polas aulas. Poderán gardarse na repisa da 

ventá ese mesmo día para a facilidade de exposición para o xurado, o resto 

de días gardaranse dentro do armario da aula. 

En caso de que se produza algún tipo de dano no material empregado 

durante este período ou no de exposición, será responsabilidade do 

colectivo ou particular que o creou, sendo o competente para a subsanación. 

 

8. XURADO 

O xurado estará composto por tres membros do centro educativo.  

 

9. VALORACIÓN 

Para a valoración destes proxectos de Nadal de cada aula, o Xurado terá en 

conta os seguintes criterios: 

• Deseño 

• Orixinalidade 

• Cantidade e tipoloxía de materiais reciclables empregados 

• Contido pastoral-didáctico do proxecto 

Cada membro do Xurado puntuará a decoración de 1 a 5 puntos. 

A suma de todos os puntos recibidos polos membros do citado xurado, dará 

lugar aos/as gañadores/as do concurso. 

En caso de empate, volverá puntuar, pero nesta ocasión puntuarase do 1 ao 

3, así sucesivamente ata que haxa un claro gañador. 

O fallo será inapelable, podendo declarar deserto o premio. Os/as 

concursantes comprométense a aceptar a decisión do Xurado. 

 

10. PREMIOS 

Estableceranse unha serie de premios sorpresa para o primeiro posto, 

segundo e terceiro. 

 

11. ENTREGA DE PREMIOS 

A entrega de premios terá lugar o día 19, último día de clase antes das 

vacacións de Nadal.  


